
Neuadd Goffa Llanfairpwll 2020 – 2022

Trosolwg

Adeiladwyd y Neuadd yn dilyn y Rhyfel Mawr ac agorwyd yn 1920.

Cofrestrwyd fel Elusen a rheolwyd gan Bwyllgor annibynnol hyd at 1980s pan ddaeth o dan 

Ymddiriedolaeth y Cyngor Bro. 

Gweledigaeth ac amcanion yr adeilad o’r cychwyn oedd paratoi Neuadd er ddefnydd 

trigolion y pentref heb unrhyw ragoriaeth wleidyddol, grefyddol na unrhyw ddaliadau eraill. 

Yr adeilad yw defnyddio i gynnal cyfarfodydd, darlithoedd a gwersi yn ogystal â phob math o 

weithredoedd hamddenol er lles a gwella amodau trigolion y pentref.

I bob pwrpas mae’r Neuadd wedi cyflawni’r amcanion yma yn llwyddiannus iawn dros y 

blynyddoedd.

Yn anffodus roedd treuliau amser wedi dal i fyny gyda’r adeilad, gyda nifer o broblemau 

strwythurol yn ogystal a diffyg adnoddau oedd yn addas i’r 21ain ganrif.

Comisiynwyd cynlluniau i edrych ar ail adeiladu’r adeilad yn 2012 a hefyd gwnaethpwyd 

arolwg manwl o anghenion trigolion y pentref. Yn anffodus, er gwaethaf ymdrechion y 

Cyngor Bro methwyd a chael arian digonol i gyflawni’r gwaith.

Dros y cyfnod hyd at 2020 edrychwyd ar gynlluniau llai uchelgeisiol i adnewyddu’r adeilad yn

hytrach nag adeilad newydd. Gyda chymorth Medrwn Môn bu'r Cyngor yn llwyddiannus yn 

2020 gyda chais i’r Loteri, yn ogystal ag arian CFAB i gychwyn y gwaith yma.

Cafwyd caniatad cynllunio gan Gyngor Sir Ynys Mon Ionawr 2021. Yn dilyn cyfnod tendro 

gosodwyd y gytundeb i gychwyn y gwaith Mawrth 1af 2021.

Dros y cyfnod hyd at gychwyn y gwaith roedd y Neuadd wedi ei gau i ddefnyddwyr o 

ddiwedd 2020.

Y bwriad oedd ail agor erbyn Tachwedd 2021 ond yn anffodus am nifer o resymau, gan 

gynnwys Covid a diffyg defnydd, nid oedd yn bosib ail agor i ddefnyddwyr hyd at ddiwedd 

Ionawr 2022.  

Yn ystod y cyfnod rhwng Mawrth 2021 ac Ionawr 2022 roedd cyfrifoldeb am y Neuadd yn 

nwylo’r contractwr.

Yn anffodus roedd yna broblemau cyson gyda chyflenwyr i orffen y gwaith ac fe lusgodd y 

rhaglen i mewn i 2023. Mae’r gwaith erbyn rŵan wedi ei orffen yn gyfan gwbl a chafwyd 

agoriad swyddogol Gorffennaf 2023.

Rheolaeth

Mae Ymddiriedolwyr y Neuadd i gyd yn aelodau o’r Cyngor Bro. Mae rheolaeth y Neuadd yn 

cael ei drosglwyddo i Bwyllgor y Neuadd sydd yn atebol i’r Cyngor Bro.



Mae aelodaeth y Pwyllgor yma yn agored i aelodau o’r Cyngor Bro ond hefyd i ddefnyddwyr. 

Yn ystod y cyfnod 2020 - 2022 roedd Pwyllgor y Neuadd hefyd yn goruchwylio’r gwaith 

adnewyddu gan gynnal cyfarfodydd rheolaidd gyda’r contractwr a’r Rheolwr Prosiect.

Pwyllgor y Neuadd Goffa sydd hefyd yn gyfrifol am reoli a marchnata’r Neuadd Goffa. 

Mae Cynllun Busnes tymor hir wedi ei ddatblygu i adlewyrchu amcanion y Neuadd am y 

dyfodol gyda’r bwriad i wneud y Neuadd yn hunan cynhaliol heb fod yn ddibynnol ar Gyllid y 

Cyngor Bro.

Mae polisïau mewn lle i sicrhau rheolaeth ffurfiol o ddefnydd y Neuadd gan gynnwys 

Cydraddoldeb ac Amrywiaeth, Diogelu Plant ac Oedolion, a Chynllun Iaith.

Mae rheolaeth ariannol y Neuadd yn dilyn canllawiau a rheolau'r Cyngor Bro.

Perfformiad dros y cyfnod 2020-2022

Gan nad oedd y Neuadd ar gael i ddefnyddwyr yn ystod y cyfnod yma, nid oedd unrhyw 

ddefnydd wedi ei wneud. Gwnaethpwyd y penderfyniad i ddod a’r defnydd i ben yng 

nghanol 2020, gyda’r gwaith adnewyddu ar y gorwel. 

Dechreuwyd ar y gwaith o symud adnoddau i storfeydd, gan gynnwys y byrddau snwcer ac 

unrhyw ddodrefn a theclynnau angen eu gwarchod.

Unwaith roedd y gwaith wedi cychwyn nid oedd yn bosib cael allwedd i’r Neuadd heb 

ganiatâd y Prif gontractwr o dan amodau Iechyd a Diogelwch.

Amcanion y Pwyllgor a’r Cyngor Bro adeg hyn oedd sicrhau prosiect adnewyddu 

llwyddiannus i greu adnodd pwysig tymor hir i’r pentref.

Edrych Ymlaen

Rydym yn awr yn medru cynnig adeilad o safon gydag ystafelloedd cyfarfodydd, prif neuadd 

fawr ag adnoddau addas i’r byd cyfredol. Mae gwelliannau sylweddol yn strwythur yr adeilad

i arbed ynni yn ogystal â gosodiad paneli PV ar y to.

Mae Pwyllgor Neuadd Goffa'r Cyngor Bro yn gyfrifol am reoli a marchnata'r adeilad yn ei 

newydd wedd. 

Mae eisoes yn profi yn safle poblogaidd i bobl hun ac ifanc yn y pentref, gyda chyngherddau 

a phartïon plant yn cael eu cynnal. Mae nifer o wersi hamddenol (yoga, gwnïo) yn ogystal â 

gwersi cyfrifiaduron yn cymryd lle.

Mae’r dyfodol yn edrych yn llewyrchus iawn i adeilad sydd yn llawn hanes o’r pentref.






























